
Ed. 151. Frumvarp

til laga um sölu á eign Garðakirkju af kaupstaðarstæði Hafnaríjarðar og nokkr- 
um hluta af öðru landi hennar.

(Eflir 3. umr. í Nd.).

1. gr.
Landsstjórninni veitist heimild til að selja Hafnarfjarðarkaupstað land 

Garðakirkju, sunnan og vestan þessara marka:
1. Bein lina úr »Balaklöpp«, við vesturenda Skerseyrarmalar í veginn frá Hafn-', 

aríirði til Reykjavikur, þar sem hann fer að fara lækkandi ofan af norður- 
brún hraunsins,

2. Þaðan bein lina i Hádegishól, hádegismark frá Hraunsholti, nálægt í 
hásuður frá bænum, spölkorn frá hraunjaðrinum.

3. Úr Hádegishól, bein lina i Miðaftanshól, sem er gamalt miðaftansmark, 
miðað frá Vífilsstöðum; — þá tekur við i

4. Urriðakotsland; þá
5. Setbergsland, alt til Lækjarbotna; og loks
6. Selvogsmanna- eða Grindaskarðavegur.

Um mörk landspildu þessarar að öðru leyti vísast til landamerkjaskrár 
um »Merki á landi Garðakirkju á Álftanesi samkvæmt máldögum og fornum 
skjölum« dagsettrar 7. júní 1890, og þinglesinnar 9. sama mánaðar. Undanskilið 
sölunni er: Hamarskotstún innan girðinga og Undirhamarstúnsblettur.

2. gr.
Verðið skal vera 52,000 krónur, er greiðist þannig:

2000 krónur, er salan fer fram, en upp frá þvi greiðist 1000 krónur á ári 
ásanit 4°/o af eftirstöðvum kaupverðsins, uns það er að fullu greitt.


